
Հ Ի Մ Ն Ա Վ Ո Ր Ո Ւ Մ
Հայաստանի Հանրապետության 2019 թվականի պետական բյուջեում և Հայաստանի Հանրապետության կառավարության 2018 թվականի դեկտեմբերի 27-ի N 1515-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի վերաբերյալ
Անհրաժեշտությունը` պայմանավորված է ՀՀ ոստիկանության ծառայողների (աշխատողների) ամսական պարգևատրումների միասնական համակարգ ներդնելու հանգամանքով:
Ընթացիկ իրավիճակը և խնդիրները. 
«ՀՀ 2019 թվականի պետական բյուջեի մասին» օրենքի ուժով, այդ թվում ՀՀ ոստիկանությունում ներդրվել  է ծառայողների (աշխատողների) ամսական պարգևատրումների նոր համակարգ, այդ նպատակով հատկացնելով նաև անհրաժեշտ  լրացուցիչ միջոցներ:
Արդյունքում  ՀՀ պետական բյուջեի միջոցների հաշվին ֆինանսավորվող ոստիկանության միասնական համակարգի ստորաբաժանումների, այդ թվում ոստիկանության պետական պահպանության գլխավոր վարչության համապատասխան ստորաբաժանումների ծառայողները (աշխատողները) տարեսկզբից ընդգրկված են ամսական պարգևատրումների նոր համակարգում, իսկ  արտաբյուջետային միջոցներով պահպանվող պետական պահպանության գլխավոր վարչության ստորաբաժանումների ծառայողները (աշխատողները), միջոցների անբավարարության պատճառով,  առայսօր հնարավորություն չունեն օգտվելու  նոր ընձեռնված հնարավորությունից: 
Առկա հիմնահարցը կարգավորելու և ոստիկանության ծառայողների (աշխատողների) ամսական պարգևատրումների հետ կապված հարաբերությունները  միասնական սկզբունքներով կազմակերպելու և իրականացնելու նպատակով արդեն իսկ ձեռնարկվել և շարունակվում են ձեռնարկվել միջոցառումներ  արտաբյուջետային միջոցների մուտքերն ավելացնելու, ինչպես նաև նախահաշվային ծախսերի հոդվածային վերաբաշխումների, տարեսկզբի ազատ մնացորդի հաշվին ամսական պարգևատրումների գծով ծախսերի ֆինանսավորման աղբյուր ապահովելու համար:

Ըստ այդմ,  տվյալ որոշման նախագծով նախատեսվում է.    
- «ՀՀ 2019 թվականի պետական բյուջեի մասին» օրենքով և ՀՀ կառավարության 2018 թվականի դեկտեմբերի 27-ի թիվ 1515-Ն որոշման 6-րդ հավելվածի, ըստ պատասխանատու պետական կառավարման մարմինների, 5.5.2 կետով սահմանված 7.168.96 մլն. դրամ եկամուտներն ավելացնել 237.9 .մլն. դրամի չափով, 3.3 %ով,   և այն  սահմանել՝   7.406.9 մլն. դրամ տարեկան գումարով: Ավելացումն ապահովվում է  նոր կնքված 27 պայմանագրերով նախատեսված 119.4 մլն. դրամ, ինչպես նաև վերակնքված և վերակնքվող 2010 պայմանագրային 118.5 մլն. դրամ գումարների հաշվին:

- «Աջակցություն ՀՀ ոստիկանության կողմից պետական պահպանության ծառայությունների մատուցմանը»  9008 ծրագրով սահմանված  7.168,96  մլն. դրամ ծախսերն ավելացնել 616.7 մլն. դրամի չափով  (ներառյալ տարեսկզբի՝ 378.8 մլն. դրամ մնացորդը),  տարեկան գումարը սահմանելով  7.785,7 մլն. դրամ:   
Առաջարկվող փոփոխությունների, ինչպես նաև առանձին ծախսերի միջհոդվածային՝ 91.0 մլն. դրամ  վերաբաշխումների արդյունքում գոյացող  707.7 մլն. դրամ գումարները նախատեսվում է նպատակաուղղել  «Պարգևատրումներ, դրամական խրախուսումներ և հատուկ վճարներ» 4112 հոդվածին, տվյալ ստորաբաժանումների ծառայողների (աշխատողների) ընթացիկ տարվա ամսական պարգևատրումների հիմնախնդիրը լուծելու համար: Հարկ է նշել նաև, որ.

- տվյալ որոշմամբ ձևավորվող պարգևատրման ֆոնդը կազմում է տարեկան   աշխատավարձի՝  6.095,9   մլն. դրամ   ֆոնդի  11.6%-ը,

- պարգևատրումներ կարող են տրվել հատուկ առաջադրանքների և (կամ) որակյալ աշխատանքի կատարման համար:
 Կարգավորման նպատակը և բնույթը. 

Արտաբյուջետային միջոցներով պահպանվող ոստիկանության ստորաբաժանումների ծառայողների (աշխատողների) ամսական պարգևատրումների գծով ծախսերի ֆինանսավորման նպատակային միջոցների ապահովում:
Նախագծի մշակման գործընթացում ներգրավված ինստիտուտները և անձինք.

ՀՀ ոստիկանություն։

 Ակնկալվող արդյունքը. 


ՀՀ ոստիկանության ծառայողների (աշխատողների) ամսական պարգևատրումների  միասնական  համակարգի  ներդրման ապահովում:
ՀՀ ոստիկանության 

